
«Ազատ առևտրի գոտու մասին 2011 թվականի հոկտեմբերի 18-ի Պայմանագրի Կողմերի և Ուզբեկստանի Հանրապետության միջև այն կիրառելու մասին» Արձանագրության ստորագրման նպատակահարմարության մասին

«Ազատ առևտրի գոտու մասին 2011 թվականի հոկտեմբերի 18-ի Պայմանագրի Կողմերի և Ուզբեկստանի Հանրապետության միջև այն կիրառելու մասին» Արձանագրության նախագիծը ստացվել է ԱՊՀ Գործադիր Կոմիտեից` ի կատարումն ԱՊՀ կառավարությունների ղեկավարների Խորհրդի 2012թ. սեպտեմբերի 28-ի Արձանագրային որոշման: Արձանագրության նախագիծը` փոխհամաձայնեցման նպատակով քննարկվել է նաև «Ազատ առևտրի գոտու մասին 2011 թվականի հոկտեմբերի 18-ի Պայմանագրի (այսուհետ` Պայմանագիր) Կողմ հանդիսացող պետությունների փորձագետների կողմից` 2013 թվականի մարտի 13-ին` Մոսկվայում կայացած խորհրդակցության ընթացքում:

Նշված Արձանագրության ստորագրման նախաձեռնությունը պատկանում է ուզբեկական կողմին` «Ազատ առևտրի գոտու մասին» Պայմանագրին միանակու նպատակով:  Արձանագրությամբ սահմանվում է Պայմանագրի դրույթների կիրառումը դրա Կողմերի և Ուզբեկստանի Հանրապետության միջև հարաբերություններում: Մասնավորապես`  

«Ազատ առևտրի գոտու մասին 2011 թվականի հոկտեմբերի 18-ի Պայմանագրի Կողմերի և Ուզբեկստանի Հանրապետության միջև այն կիրառելու մասին» Արձանագրության ուժի մեջ մտնելու օրվանից «Ազատ առևտրի գոտու մասին» Պայմանագրի բոլոր դրույթները կիրառվելու են Պայմանագրի Կողմերի և Ուզբեկստանի Հանրապետության միջև հարաբերություններում` համաձայն նշված Արձանագրությամբ նախատեսված պայմանների:
Արձանագրության ստորագրմամբ կընդլայնվի Պայմանագրի Կողմ հանդիսացող երկրների շրջանակը և Պայմանագրով սահմանված ազատ առևտրի գոտու աշխարհագրական տարածքը, ինչպես նաև կսահմանվեն Պայմանագրի Կողմերի և Ուզբեկստանի Հանրապետության միջև առևտրային ռեժիմի առանձնահատկություննները և կկարգավորվեն դրա կիրարկման հետ կապված հարաբերությունները: 
Հայաստանի Հանրապետության և Ուզբեկստանի Հանրապետության միջև դեռևս ձևավորված չէ ազատ առևտուրը սահմանող անհրաժեշտ իրավապայմանագրային դաշտ և նշված Արձանագրության ստորագրումը ուղղված է երկու երկրների միջև տվյալ բնագավառի հարաբերությունների կանոնակարգմանը:

Հայաստանի Հանրապետության համար Արձանագրության ստորագրումը կնպաստի երկու երկրների միջև ազատ առևտրի ռեժիմի ձևավորմանը, որը դրական կանդրադառնա երկու երկրների միջև տնտեսական կապերի զարգացման համար բարենպաստ պայմանների ստեղծմանը, գործարար ակտիվության բարձրացմանը:

Արձանագրությամբ Հայաստանի Հանրապետությունում արտադրված ապրանքների համար Ուզբեկստանի Հանրապետություն ներմուծման նկատմամբ որևէ սակագնային սահմանափակումներ չեն նախատեսվում, ինչը, ըստ էության, Հայաստանից արտահանվող ապրանքների համար նշանակում է լիակատար ազատ առևտրի ռեժիմի կիրառում` առանց հանումների: Միաժամանակ, Արձանագրությամբ ամրագրված է Ուզբեկստանի Հանրապետությունից ծխախոտային արտադրանքի (ԱՏԳ ԱԱ ծածկագիր` 2402 20 900) համար մինչև 2014 թվականի հունվարի 1-ը Հայաստան ներմուծման հանդեպ հանումների կիրառումը:

Արձանագրությունը հանդիսանում է տնտեսական բնույթի փաստաթուղթ: 

Հայաստանի Հանրապետության համար Պայմանագրի կիրառումը որևէ ֆինանսական պարտավորություն չի առաջացնում: 
Արձանագրությունը համահունչ է Հայաստանի Հանրապետության կողմից որդեգրած արտաքին տնտեսական քաղաքականության հիմնական ուղղություններին և նպատակներին: 

Ելնելով վերոհիշյալից, ՀՀ էկոնոմիկայի նախարարությունը նպատակահարմար է համարում վերոնշյալ Արձանագրության ստորագրումը Հայաստանի Հանրապետության կողմից:

